
Annotatsiya: ushbu maqolada nutqi to’liq rivojlanmagan bolalar bilan 

ishlashda logopedik ritmikani qo’llash, logopedik ritmikaning turlari, ritmika 

mashg’ulotlarida qo’llaniladigan usullar, logopedik mashg’ulotlarda logopedik 

ritmikani qo’llash bo’yicha olimlarning ishlari berilgan. 

Kalit so’zlar: aspekt, nutqi to’liq rivojlanmaganligi, ritmika, musiqa, 

mashg’ulot, motor, sensor, Kineziterapiya 

Pedagogik aspektda ritmika (grekcha  ritmikos so‘zi ritmga taalluqli, ravon, 

bir me’yordagi kabi ma’nolarni beradi) ‘ bu harakatning musiqa bilan bog’liqlikda 

qurilgan jismoniy mashqlar tizimi. Ritmika, ayniqsa, bola yoshida jismoniy va 

badiiy tarbiyaning tarkibiy qismi hisoblanadi. U bolalarning uyg’unlashgan 

jismoniy rivojlanishiga, musiqiy eshitish, musiqiy xotira, harakat aniqligining 

rivojlanishiga yordamlashadi, bolalarni musiqa, raqs, qo‘shiq bilan tanishtiradi, 

harakatda musiqiy asarning xarakteri va jadalligini aks ettirishga o‘rgatadi. 

Ritmika mashg’ulotlarida sakrash, o‘yinli mashqlar, yugurish, badiiy gimnastika 

elementlari, raqsli va imitatsiyali harakatlardan foydalaniladi. 

Ritm hissi o‘z asosida motorli, faol tabiatga ega va motorli reaktsiya bilan 

olib boriladi. Bu reaktsiyalarning mohiyati ritmni his qilishda ko‘p obrazli 

kinestetik hislarni uyg’otishdan iborat. Bu til, miya, jag’, oyoq barmoqlari 

muskullarining qisqarishi, hiqildoq, miya, ko‘krak qafasi va qo‘l-oyoqda vujudga 

keladigan kuchlanish, bosh va nafas muskulaturasining boshlang’ich qisqarishi va 

nihoyat, organning makoniy holatini o‘zgarishsiz kuchlanish va bo‘shashish 

fazalarining almashinuvini chaqiruvchi bir-biriga qarama-qarshi  (bukuvchi va 

rostlovchi) muskullarning bir vaqtni o‘zida rag’batlantirilishidir.  

Birmuncha faol motor reaktsiyalari urg’uni anglashda ko‘zga tashlanadi. 

Bunda harakat haqqoniy va faraz qilingan bo‘lishi mumkin.  Haqqoniy harakatlar 

boshlang’ich va to‘liq sifatida namoyon bo‘ladi. Boshlang’ich harakatlar tovush 

burmasidagi  va tovush apparatining yordamchi qismlari, shuningdek, barmoq 

muskullari, lab va boshqa muskullar innervatsiyasi oqibatida yuzaga keladi. 

Boshlang’ichda bo‘lgani kabi to‘liq harakat ham anglanmagan bo‘ladi:  bola 

o‘zi sezmagan holda oyoqi yoki qo‘li bilan chertib maqomga soladi. Faraz qilingan 

harakat tashqi tomondan ko‘rinmaydi, eshituvchi uni xayolan tasavvur qiladi.  

E.Jak-Dalkrozning tasdiqlashicha, har qanday ritm harakat demakdir va ritm 

hissining vujudga kelishi hamda rivojlanishida bizning butun vujudimiz ishtirok 

etadi. U ritmni badanda his qilmay turib musiqiy ritmni qabul qilish mumkin emas, 

deb hisoblaydi. Musiqa doimo hissiy mazmunni ifodalaydi, ritm esa musiqaning 

ta’sirli vositalaridan biri hisoblanadi.  

Albatta, musiqiy ritm ham ba’zi bir hissiy mazmunni ifodalash hisoblanadi va 

motorli hamda hissiy tabiatga ega. Musiqasiz musiqiy ritm tuyg’usi tug’ilishi ham, 

rivojlanishi ham mumkin emas. 

Ritmli tuyg’u musiqiy-ritmli deb nomlanuvchi musiqiy ritmni tushunish bilan 

bog’liq  musiqani faol boshdan kechirish va vaqtinchalik musiqiy harakatni hissiy 

ifodalashni nozik his qilish qobiliyati sifatida xarakterlanadi. 

Musiqiy-ritmik tuyg’uni rivojlantirish asosida shaxsni musiqa va ritm ta’sir 

etishi yo‘li bilan shakllanishiga ko‘maklashuvchi musiqiy-ritmik tarbiya quriladi. 

SHunday qilib, musiqiy asarlar mavzulari, musiqiy o‘yinlar, xorovodlarning 

turli-tumanligi natijasida bolalarning bilim qobiliyati, iroda sifatlari, hissiy 

muhitlari rivojlanadi. Musiqiy-ritmik tarbiyaning mazmuni qo‘shiq, o‘yin, ritmik 

mehnatli jarayon, bayramlar hisoblanadi.  

Musiqiy-ritmik mashg’ulotlarda ko‘pincha mashg’ulotdan tashqarida ham 

o‘tkazilishi mumkin bo‘lgan  harakatli o‘yinlardan foydalaniladi.  

Ritmni his qilish ob’ektiv ritmning sub’ektiv aksi sifatida tug’ildi va 

mazmuniy faoliyat jarayonida rivojlandi, shuning uchun uni umuman rivojlantirish 

mumkin emas. Bunda inson faoliyatining xarakteridan kelib chiqish zarur. Savol 

tug’iladi: ritm tuyg’usi haqida umuman qandaydir psixik reallik sifatida gapirish 

mumkin. Biroq bunda qator aniq ritmik qobiliyatni rivojlantirish natijasini  ularni 

o‘zicha umumlashtirishda deb tushunish kerak, bu rivojlanish uchun shart sifatida 

emas. Bu savolda E.Jak-Dalkroz ritmni avval mustaqil mohiyat sifatida tarbiyalash 

kerak, undan keyin shu asosda musiqiy, poetik ritmni, harakat ritmini va h.k. larni 

deb hisoblab yanglishdi. Harakat inson organizmiga qadimdan, hali tibbiyot endi 

ko‘z ocha boshlayotgan davrda profilьaktik va davolash vositasi sifatida energiya 

ta’sirining natijasi kabi qo’llanildi. 

Harakat vositasida davolash uning hamma turlari va shakllarini davolovchi 

omil sifatida foydalanishni ko’zlaydi. Bolgar olimlari L.Bonev, P.Slinchev, 

St.Bankov terapiyaning ushbu turini ta’riflash uchun harakatning turli shakllarini, 

harakat faolligi va insonning tabiiy motorli funktsiyalarini qo‘llashda birmuncha 

umumiy ta’rif sifatida «kineziterapiya’ atamasini qo‘llashni taklif qiladilar.   

Kineziterapiya  ular tomonidan nomaxsus ta’sir etuvchi terapevtik omil 

guruhiga kiritiladi. Harakatning turlicha shakllari va vositalari organizmning 

umumiy reaktivligini o‘zgartiradi, uning o‘ziga xos bo‘lmagan mustahkamligini 

oshiradi, kasallik natijasida tug’iluvchi patologik dinamik stereotiplarni barbod 

qiladi va zaruriy moslashuvni ta’minlovchi yangilarini yaratadi.  

Davolash ritmikasi kineziterapiyaning qismi hisoblanadi. Uning vazifasi 

musiqa ostida jismoniy mashqlar tizimi yordamida ritm tuyg’usini rivojlantirish va 

uni davolash-korrektsion maqsadda foydalanishdan iborat. Logopedik ritmika 

uning tarkibiy bo‘g’ini hisoblanadi. E.Kilinska-Evertovska logoritmikani keng 

ma’noda  korrektsion logopediya ehtiyoji uchun musiqiy-harakatlanuvchan 

mashqlar tizimi sifatida ta’riflaydi. Logoritmika, o‘zining tashkiliy tizimiga 

qaramasdan, logopedik mashg’ulot tizimining faqat to‘ldiruvchisi hisoblanadi, 

chunki  logoritmik mashqlar doimo logopediya maqsadlariga bo‘ysunadi. 

A.Rozental logoritmikani so‘zni qo‘llagan holda musiqiy ritm uyg’unligiga 

tayanuvchi nutq korrektsiyasining yangi usuli deb hisoblaydi.  

Ritmik va logoritmik ta’sirning  bolalarga ahamiyatini ko‘plab tadqiqotchilar 

ta’kidlaganlar.  V.M.Bexterev ritmik tarbiyaning quyidagi maqsadlarini ajratadi: 

ritmik reflekslarni aniqlash, bola organizmini muayyan qo‘zg’atuvchilarga 

(eshitish va ko‘rish) javob qilishga ko‘niktirish, bolaning asab tizimi faoliyatida 

muvozanatni o‘rnatish, o‘ta hayajonlangan bolalarni tinchlantirish va tormozlangan 

(rivojlanishda kechikkan) bolalarni harakatga solish noto‘g’ri va ortiqcha 

harakatlarni boshqarish. V.A.Gilyarovskiy logopedik ritmika umumiy tonus, 

motorika, kayfiyatga ta’sir ko‘rsatishini yozadi. U markaziy asab tizimidagi asabiy 

jarayonlarning siljishini mashq qildirishga, qobiqni faollashtirishga ko‘maklashadi. 

Ye.V.CHayanova, Ye.V.Konorova logopedik ritmika diqqat (uning 

kontsentratsiyasi, hajmi, mustahkamligi, tarqatish) ni, xotirani (ko‘rish eshitish, 

motorli, mantiqiy, majmuaviy) rivojlantiradi deb hisoblaydilar. V.A.Griner va 

nemis tadqiqotchilari K.Koler (Cr.Kohler) K.SHvabe  (CHr.Schwabe) logopedik 

ritmika psixoterapevtik usul (jamoaviy-psixologik usul, musiqaterapiya) sifatida 

foydalanish mumkinligini ko‘rsatadilar.  

 Bolalar nutqini korrektsiyalash jarayonida logopedik ritmikani qo‘llash 

zaruriyati to‘g’risida V.A.Griner, N.S.Samoylenko, N.A.Vlasova, 

D.S.Ozeretskovskiy, Yu.A.FLorentskaya ham yozganlar. Ular ritmning 

umumpedagogik ahamiyati, shaxsning psixofizik muhitida turlicha og’riqli 

og’ishlarida uning ta’sirini ta’kidlaganlar, logopedik ritmika insonning jismoniy, 

axloqiy, intellektual va estetik tarbiyasiga ta’sir ko‘rsatishini ko‘rsatib o‘tganlar. 

Zamonaviy tadqiqot ma`lumotlarini umumlashtirish natijasida nutqiy 

dezontogenezning  ba`zi  umumiy  va  o`ziga  xos  qonuniyatlarini  ajratib  ko`rsatish 

mumkin. 

